
ᐅᑯᓄᖓ ᑐᓂᔭᐅᔪᖅ 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐅᑯᓄᖓ 
 

 

ᑐᓴᐅᒪᔾᔪᑎᒃᓴᑦ:        ᐃᓱᒪᓕᐊᖑᔪᖅ: X 

ᐱᔾᔪᑖ:   ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐸᖕᓂᖅᑑᒥᑦ ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᖅᓯᒪᖕᒪᑕ 16 

ᕿᑭᖅᑖᓗᒃ ᐃᑭᖓᓂ ᓇᓗᓕᕆᓂᕐᒧᑦ ᐊᕕᖓᑕᒐᕐᓂᑦ ᐊᑐᕈᒪᓪᓗᑎᒃ 

 
ᐱᓕᕆᐊᖑᓯᒪᔪᑦ:  

• ᕕᕗᐊᕆ 2022−ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖓ 
ᐊᕙᑎᓕᕆᔨᒃᑯᓐᓄᑦ ᐊᖏᖅᓯᓚᐅᖅᐳᑦ ᐋᖅᑭᒋᐊᖅᓯᒪᔪᒥᒃ ᓄᓇᕗᒻᒥ ᓇᓐᓄᒃᑕᐅᔪᓐᓇᖅᑐᑦ 
ᐊᐅᓚᑦᑎᔾᔪᑎᖏᓐᓂᒃ ᑎᑎᕋᖅᓯᒪᔪᓂᒃ, ᓇᓐᓄᒃᑕᐅᔪᓐᓇᖅᑐᑦ ᐊᒻᒪ ᐊᒥᐊᒃᑯᖏᑦ ᓈᓴᖅᑕᐅᔾᔪᑎᖏᑦ, 
ᐃᓚᓕᐅᑎᓯᒪᓪᓗᓂᓗ ᑎᑎᖅᑲᖅ ᓄᓇᕗᒻᒥ ᓇᓄᓕᕆᓂᕐᒧᑦ ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑖᓄᑦ 
ᐊᖏᖅᑕᐅᓚᐅᖅᓯᒪᔪᖅ 2019−ᒥ.  

• ᐃᓚᖓ 5.7.2.1 ᐃᑦᑕᕐᓂᓴᓂᑦ ᐅᐱᒍᓱᖕᓂᕐᒧᑦ ᓄᓇᓕᖕᓂᓪᓗ ᖃᐅᔨᓴᖅᑎᑦ ᑲᑎᒪᔨᖏᑦ ᐅᖃᖅᓯᒪᖕᒪᑦ 
ᐊᒥᐊᒃᑯᖏᓐᓂᒃ ᑐᒃᓯᕋᖅᑐᑦ 25- ᐳᓴᓐ ᐅᖓᑖᓂ ᓇᓅᖃᑎᒌᒃᑲᓐᓂᖅᑐᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 
ᐊᕐᕌᒍᒥ ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐃᓱᒫᓘᑕᐅᑐᐃᓐᓇᕆᐊᓕᒃ ᑐᓐᓂᖅᑯᑕᐅᑲᐅᑎᒋᓗᓂᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓂᐊᕐᒪᑦ.  

• ᑎᓯᐱᕆ 16, 2022−ᒥ, ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (QWB) ᑐᓂᓯᓚᐅᖅᐳᑦ ENV−ᒥᒃ 
ᐊᖏᖅᓯᓂᕐᒥᓂᒃ ᐸᓐᓂᖅᑑᒥᐅᑦ ᐊᖑᓇᓱᒃᑐᓕᕆᔨᒃᑯᖏᓐᓂᒃ (PHTA−ᒥᒃ) ᓇᓐᓄᒃᑕᐅᔪᓐᓇᖅᑐᓂᒃ 
ᐱᔪᒪᓪᓗᑎᒃ ᐊᑐᕈᒪᓪᓗᑎᒃ 8−ᓂᒃ ᐊᖑᑎᓂᒃ 8−ᓂᒡᓗ ᐊᕐᓇᓪᓗᖕᓂᒃ ᕿᑭᖅᑖᓘᑉ ᐃᑭᖓᓂ 
ᓇᓐᓄᒃᑕᐅᔪᓐᓇᖅᑐᓂᒃ 2022/2023−ᒥ ᓇᓐᓄᒐᓱᖕᓇᒥ.  

• ᐱᖓᑦᓯᕐᒥᑦ ᔭᓐᓄᐊᓕ 25, 2023, ENV ᑭᐅᓚᐅᖅᑐᑦ ᑎᑎᖅᑲᒥᑦ ᓇᓗᓇᐃᖅᓯᔪᒥᑦ ᑖᑦᓱᒪᖓᑦ ᑐᑦᓯᕋᐅᑎᒥᑦ 
ᑐᓴᖅᑎᑦᓯᓂᕐᒥᓪᓗ ᕿᑭᖅᑖᓗᒻᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 16-ᓂ ᖁᕝᕙᕆᐊᕈᑎᓂᑦ ᐅᖓᑖᓃᒋᐊᖓᓂᑦ 
25-ᐳᓴᓐᑎᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ DS-ᒧᑦ. ᒫᓐᓇ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ 
DS−ᒧᑦ 61−ᖑᕗᖅ; 25% ᑭᒡᓕᒋᔭᖓ 15.25-ᖑᕗᖅ.  

• ᑕᕝᕙᓂ ᑎᑎᖅᑲᒥᑦ, ENV−ᑯᑦ ᐃᖅᑲᐃᑎᑦᑎᓚᐅᖅᐳᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐊᒥᐊᒃᑯᓂᒃ ᑐᒃᓯᕋᖅᑐᑦ 25%−ᒥ ᑭᒡᓕᒋᔭᖓᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐊᖏᖅᑕᐅᔭᕆᐊᖃᕋᔭᕐᒪᑕ, ᒪᓕᒡᓗᒍ ᐃᑦᑕᕐᓂᓴᕐᓂᒃ ᓇᒡᓕᒃᑕᐃᒪᓕᓂᖅ ᓄᓇᓕᖕᓂᓪᓗ ᖃᐅᔨᓴᖅᑎᒃᑯᑦ. 
ENV−ᑯᑦ ᑐᓴᖅᑎᑦᑎᓚᐅᖅᐳᑦ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ PHTA−ᑯᓐᓂ ᐃᕐᖐᓐᓇᖅ 

ᓴᖅᑭᑦᑎᓂᐊᕐᓂᖏᓐᓂᒃ 15−ᓂᒃ ᓂᕕᙵᑖᓂᒃ ᒪᓕᒡᓗᒍ 25% ᑐᒃᓯᕋᐅᑕᐅᓯᒪᔪᖅ ᑭᒡᓕᒋᑎᑕᐅᔪᖅ. 
ENV−ᑯᑦ ᐊᐱᕆᓚᐅᖅᐳᑦ ᖃᓄᖅ ᐅᓄᖅᑎᒋᓂᖏᓐᓂᒃ ᓂᕕᙵᑖᑦ PHTA−ᑯᑦ ᐱᔪᒪᓇᔭᕐᒪᖔᑕ (ᓲᕐᓗ, 
7−ᓂᒃ ᐊᖑᑎᓂᒃ 8−ᓂᒡᓗ ᐊᕐᓇᓂᒃ 8−ᓂᒡᓘᓐᓃᑦ ᐊᖑᑎᓂᒃ 7−ᓂᒡᓗ ᐊᕐᓇᓂᒃ). 

• ENV−ᑯᑦ ᓇᓗᓇᐃᖅᓯᓚᐅᕆᕗᑦ ᑐᓂᓯᓇᔭᕐᓂᖏᓐᓂᒃ ᐋᖅᑭᒃᓯᒪᓕᖅᑎᑕᐅᔪᒥᒃ 1−ᑲᓐᓂᕐᒧᑦ 
ᓂᕕᙵᑖᒃᑲᓐᓂᕐᒧᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᒃᓴᒧᑦ. 

• ᒪᓕᒃᖢᒍ ᑎᑎᕋᖅᓯᒪᓂᓕᒃ 5.7.2.1 ᐃᑦᑕᕐᓂᓴᕐᓂᒃ ᐅᐱᒋᔭᖃᕐᓂᕐᒧᑦ ᓄᓇᓕᖕᓂᓪᓗ ᐃᑲᔪᖅᑎᑦ ᐱᔾᔪᑎᒋᓪᓗᒋᑦ 
ᐃᕐᖐᓐᓇᖅ ᕿᒥᕐᕈᔭᐅᔾᔪᑎᑦ ᖁᕝᕙᕆᐊᕈᑎᓄᑦ 25% ᑭᒡᓕᒋᑎᑕᐅᔪᒧᑦ, ᑖᓐᓇ ᑐᒃᓯᕋᐅᑎ ᓇᒃᓯᐅᑎᕙᕗᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᖃᓄᐃᓕᐅᖁᔨᖕᒪᖔᑕ ᓴᖅᑭᑦᑎᔪᒪᙱᒻᒪᖔᑕᓘᓐᓃᑦ 
ᐊᑕᐅᓯᕐᒥᒃ ᓂᕕᙵᑖᒃᑲᓐᓂᕐᒥᒃ. 
 

ᒫᓐᓇ ᖃᓄᐃᓕᖓᓕᕐᓂᖓ: 

• ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᕿᑭᖅᑖᓘᑉ ᐃᑭᖓᓂ ᓇᓄᖏᓐᓂᑦ ᓇᓗᓇᐃᖅᓯᔪᑦ 
ᐊᒥᓲᔪᓐᓃᖅᐸᓪᓕᐊᕌᕐᔪᖕᓂᖏᓐᓂ ᓇᓄᐃᑦ ᐆᒪᔪᓐᓇᕐᓂᖏᓐᓂ ᒪᓕᒃᐳᖅ ᒫᓐᓇᐅᔪᖅ ᐊᐅᓚᑦᑎᓂᕐᒧᑦ 
ᑐᕌᒐᕆᔭᐅᔪᒥᑦ ᒥᒃᖠᒋᐊᕌᕐᔪᖕᓂᕐᒧᑦ, ᑭᓯᐊᓂ ᑕᒪᒃᑭᖅᖢᒍ, ᓱᕐᕌᓗᐊᙱᑦᑐᒥᑦ ᐅᓄᕐᓂᖏᓐᓂᑦ.  

• ᖃᐅᔨᓚᐅᙱᑦᑐᒍ ᖃᓅᕙᖕᒪᖔᖏᑦ ᐊᓐᓇᐅᒪᓇᓱᖕᓂᖕᓂᑦ ᐊᕙᑖᓃᑐᓄᓪᓘᓐᓃᑦ ᖃᓄᐃᑦᑐᓄᑦ (ᓲᕐᓗ 
ᓯᖁ ᐊᖏᓂᖏᑦ, ᓯᓚᐅᑉ ᖃᓄᐃᓂᖓ, ᓇᑦᑎᖃᐅᖕᓂᖏᑦ). 

• ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖓ ᒪᓕᒃᖢᒍ ᓇᓗᓇᐃᖅᓯᔪᒪᓪᓗᑎᒃ ᓱᕐᕌᓗᐊᙱᑦᑐᓂᒃ ᐆᒪᔪᑦ ᐅᓄᕐᓂᖏᓐᓂᒃ 
ᓄᖑᕋᐃᓗᐊᙱᓪᓗᑎᒃ ᐊᖑᓇᓱᒃᑕᐅᔪᓐᓇᖅᑐᓂᒃ ᑭᖑᕚᒃᓴᑦᑎᓐᓄᑦ ᐊᒻᒪ ᐱᓕᕆᐊᖏᑦ ᓇᓄᓕᕆᓂᕐᒧᑦ 
ᐊᐅᓚᑦᑎᔨᐅᖃᑕᐅᓗᑎᒃ, ᐊᕙᑎᕗᑦ ᑎᓕᐅᕆᕗᑦ ᑐᙵᕕᖏᓐᓂᒃ ᐱᐅᖅᓱᐊᕐᓂᕐᒧᑦ ᐊᑐᖅᑕᐅᖁᓪᓗᒋᑦ. 
ᕿᑭᖅᑖᓘᑉ ᐃᑭᖓᓂ ᓇᓄᐃᑦ ᐱᔾᔪᑎᒋᓪᓗᒋᑦ, ᓱᕐᕌᓗᐊᙱᑦᑐᖅ ᐊᒻᒪ ENV−ᑯᑦ ᐅᒃᐱᕈᓱᙱᑦᑐᑦ 
ᓴᖅᑭᑦᑎᓇᔭᕐᓂᖏᓐᓂᒃ ᐊᑕᐅᓯᕐᒥᒃ ᐊᒥᐊᒃᑯᒃᑲᓐᓂᕐᒥᒃ ᐃᓱᒫᓘᑕᐅᓇᔭᕐᓂᖓᓂᒃ ᐱᐅᖅᓱᐊᕐᓂᕐᒧᑦ 
ᐃᓱᒫᓘᑕᐅᓗᓂ. 
 

ᐊᑐᓕᖁᔭᐅᔪᑦ:  

1. ENV−ᑯᑦ ᐊᑐᓕᖁᔨᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖁᓪᓗᒋᑦ ᑐᒃᓯᕋᐅᑕᐅᔪᒥᒃ 1 
ᕿᑭᖅᑖᓘᑉ ᐃᑭᖓᓂ ᓇᓐᓄᒐᒃᓴᓂᒃ ᐊᑐᖅᑕᐅᔪᒃᓴᓂᒃ ᐸᓐᓂᖅᑑᒥ ᐊᖑᓇᓱᒃᑐᓕᕆᔨᒃᑯᓐᓂ.  

